
				இப்பக்கம் மெய்ப்பு பார்க்கப்படவில்லை
210 நினைவு அலைகள்

திடீரென மேல் உதடு வீங்கிற்று; கனமாகிவிட்டது. ஏதோ பூச்சிக்கடி என்று எண்ணி, உடனே பயணிகள் இல்லத்திற்குச் சென்றுவிட்டேன்.

மறுநாள் காலையில் எவ்வித வீக்கமும் இல்லை. அடுத்த மாலையில் அதே சூழ்நிலையில் இரு உதடுகளும் தடித்துவிட்டன. -

அன்பர்கள் மருத்துவரிடம் அழைத்துச் சென்றார்கள். மருத்துவர் என்னைச் சோதித்தார். உடம்பில் சுண்ணாம்புக் குறைவு ஏற்பட்டதால் இந்த வீக்கம்; பெரியகுளம் குடி நீரில் சுண்ணாம்புச் சத்தே கிடையாது; எனவே சிலர், சில நாள், இங்கே தங்கினால், இந்த நோய்க்கு ஆளாகிறார்கள் என்று விளக்கிவிட்டு ஏதோ மாத்திரைகள் கொடுத்தார்.

முறைப்படி அதைச் சாப்பிட்டேன். வீக்கம் குறைந்தது. மறுநாள் அது வெளிப்படவில்லை.

மதுரை திரும்பியதும் அமெரிக்கன் மிஷன் மருத்துவமனைக்குச் சென்றேன்.

அங்கு பணியாற்றிக் கொண்டிருந்த டாக்டர் செல்லப்பாவின் மனைவி திருமதி மெர்சி செல்லப்பா என் மனைவிக்கு மி. வேண்டியவர்.

மருத்துவர் அந்த உரிமை பற்றி, என்னைத் தம் பங்களாவிலேயே வைத்து மருத்துவம் பார்த்தார்.

நாள்தோறும் சுண்ணாம்புச் சத்தை ஊசி வழி செலுத்தினார். பகல் இரவு இரு வேளையும் உணவுக்குப்பின் வெற்றிலை பாக்கு போடும்படி வற்புறுத்தினார்.

சில திங்கள் அப்படிச் செய்த பின் வெற்றிலை போடுவதை, நிறுத்தினேன்.

சில திங்களுக்குப் பிறகு வயிற்றுப் போக்கால் அவதிப்பட்டேன்.

அப்போதும் டாக்டர் செல்லப்பா, என்னைத் தமது பங்களாவில் தங்க வைத்து, மருத்துவம் பார்த்துக் குணப்படுத்தி அனுப்பினார்.

டாக்டர் செல்லப்பாவும் அவருடைய மனைவி மெர்: செல்லப்பாவும் எங்கள்பால் நல்லெண்ணம் கொண்டிருந்த குடும் நண்பர்களாகப் பல்லாண்டு வாழ்ந்தார்கள்.

எங்கள் துன்பங்களில் பங்குகொள்ளப் பறந்தோடி வந்தார்கள்.

